
Расійскай Федэрацыі ў Літоўскай Рэспубліцы г. Вільнюс
Спадару Удальцову А.І.

ЗВАРОТ

 
У сувязі з уварваннем войскаў Расійскай Федэрацыі на тэрыторыю Украіны і рашэннем Савета Федэрацыі аб дазволе выкарыстання расійскіх войскаў на тэрыторыі Украіны «да нармалізацыі сітуацыі » грамадская ўстанова "Беларускі дом правоў чалавека ім я Б. Звозскава" выказвае сваё абурэнне дзеяннямі ўладаў Расійскай Федэрацыі і заклікае :
• Паважаць суверэнітэт і тэрытарыяльную цэласнасць Украіны , спыніць вайсковае ўмяшальніцтва ва ўнутраныя справы гэтай дзяржавы , як таго патрабуюць міжнародныя дамовы , у тым ліку заключаныя ў межах  АБСЕ , чальцом  якой з'яўляецца і Расійская Федэрацыя .
• Не дапускаць прымянення зброі і фізічнага гвалту ў дачыненні да мірнага насельніцтва акупаваных тэрыторый , а таксама ў дачыненні да ўкраінскіх вайскоўцаў.
• Неадкладна разблакаваць ваенныя аб'екты украінскіх узброеных сіл і ВМФ, а таксама вярнуць расійскія войскі ў месцы іх пастаяннай дыслакацыі ў адпаведнасці з заключанымі Харкаўскімі пагадненнямі аб статусе Чарнаморскага флота Расійскай Федэрацыі.
Нагадваем, што ў адпаведнасці з Міжнародным Пактам аб грамадзянскіх і палітычных правах, прымяненне катаванняў і іншых відаў жорсткага і бесчалавечнага абыходжання недапушчальна , у тым ліку і ва ўмовах узброеных канфліктаў.
Таксама нагадваем , што ўся адказнасць за магчымыя чалавечыя ахвяры сярод мірнага насельніцтва і вайскоўцаў з абодвух бакоў у выніку развязанай агрэсіі будзе цалкам ляжаць на кіраўніцтве Расійскай Федэрацыі.
Мы заклікаем кіраўніцтва Расійскай Федэрацыі не дапускаць далейшай эскалацыі канфлікту і неадкладна пачаць перамовы па пытаннях, якія закранаюць інтарэсы абедзвюх краін.

